
Na osnovu odluka o potrebi zapošljavanja novih radnika u 2026. godini u Podružnici Hidroelektrane na 

Neretvi, Jablanica u Djelatnosti proizvodnja električne energije, broj: 01-02-32790-1/2026, broj: 01-02-

32786-1/2026, broj: 01-02-32792-1/2026, broj: 01-02-32785-1/2026, broj: 01-02-32789-1/2026, broj: 

01-02-32787-1/2026, broj: 01-02-32794-1/2026, broj: 01-02-32782-1/2026, broj: 01-02-32795-1/2026 

od 20.10.2026. godine, broj: 01-02-34062-1/26, broj: 01-02-34061-1/26 od 29.10.2026. godine i Odluke 

o potrebi zapošljavanja pripravnika u 2026. godini u Podružnici Hidroelektrane na Neretvi, Jablanica u 

Djelatnosti proizvodnja električne energije broj: 01-02-34055-1/26 od 29.10.2026. godine, JP 

Elektroprivreda BiH d.d. - Sarajevo, Podružnica Hidroelektrane na Neretvi, Jablanica, objavljuje 

 

J A V N I  O G L A S 

za prijem radnika i pripravnika 

 

I JP Elektroprivreda BiH d.d. - Sarajevo, Podružnica Hidroelektrane na Neretvi, Jablanica, sa sjedištem 

u Jablanici oglašava potrebu za zapošljavanjem radnika na neodređeno vrijeme za sljedeća radna mjesta: 

 

1. Stručni saradnik za zaštitu zdravlja i sigurnost na radu, rang 3, 1 izvršilac, mjesto rada Jablanica 

Uslovi: VII-VSS-1, tehničke/medicinske/prirodne struke, najmanje 2 godine radnog iskustva u struci, 

položen stručni ispit za obavljanje poslova radnika za zaštitu na radu. 

Opis poslova: Neposredni stručni nadzor nad primjenom zakona, tehničkih propisa i akata iz oblasti 

zaštite zdravlja i sigurnosti na radu, nadzor nad pravilnom primjenom zaštitnih sredstava, sredstava rada 

i opreme, utvrđivanje nedostataka i upozoravanje o istim, pokretanje upozorenja za  otklanjanje ili zabrane 

rada, planiranje i nadziranje periodičnih pregleda i ispitivanja sredstava rada, vršenje uviđaja o svakoj 

težoj povredi, smrtnom slučaju i kolektivnoj nesreći i dr. 

 

2. Stručni saradnik za elektro održavanje, rang 3, 1 izvršilac, mjesto rada Jablanica 

uslovi: VII-VSS-1, elektrotehnika, energetika/automatika, najmanje 1 godina radnog iskustva u struci 

Opis poslova: Učestvuje u planiranju i realizaciji redovnog i investicionog održavanja, revizija, remonta, 

zamjena, rekonstrukcija, modernizacija i opravki el. opreme i uređaja u HE, na postrojenju VE i mHE, 

kontroliše vođenje, izradu i ažuriranje tehničke dokumentacije, učestvuje u organizaciji otklanjanja 

kvarova na el. energetskoj opremi, praćenje i provođenje zakonskih mjera i tehničkih propisa, nadzor i 

izvršavanje el. radova pri radu na visini i u postrojenjima visokog napona i dr. 

 

3. Stručni saradnik za obnovljive izvore energije, rang 3, 1 izvršilac, mjesto rada Mostar, Salakovac 

Uslovi: VII-VSS-1, elektrotehnika, energetika/mašinstvo, energetika, proizvodnja, obnovljivi izvori 

energije, dizajn proizvoda, najmanje 1 godina radnog iskustva u struci, vozačka dozvola 

Opis poslova: Učestvuje u procesu modernizacije, rekonstrukcije i sanacije proizvodnih objekata HE, VE 

i SE, izradi planova rekonstrukcija, sanacija i održavanja proizvodnih objekata HE, VE i SE, kao i planova 

potrebnih finansijskih sredstava za nabavku opreme i izvođenje radova, učestvuje u procesu analiziranja 

i utvrđivanja zajedničkih standarda, smjernica, metoda i kriterija za rekonstrukciju, sanaciju i održavanja 

proizvodnih objekata HE, VE i SE i dr.  

 

4. Referent za likvidiranje finansijskih dokumenata i plaćanja, 1 izvršilac, mjesto rada Jablanica 

Uslovi: IV-SS, ekonomski tehničar, najmanje 6 mjeseci radnog iskustva u struci 

Opis poslova: Plaćanje svih vrsta obaveza po osnovu tekućeg poslovanja i investicija na nivou podružnice,  

vođenje evidencije o primljenim fakturama dobavljača, poslovi platnog prometa, vođenje odgovarajućih 

evidencija o svim izdatim i primljenim instrumentima obezbjeđenja plaćanja i drugim vrijednosnim 

papirima  i vrijednosnicama, finansijska obrada faktura, likvidacija i kontrola finansijske i blagajničke 

dokumentacije, priprema naloga za plaćanja u elektronskom bankarstvu i dr. 

 

5. Referent za materijalne evidencije u skladištu, 1 izvršilac, mjesto rada Jablanica 

Uslovi : IV-SS, društvene/tehničke struke, najmanje 6 mjeseci radnog iskustva u struci 

Opis poslova: Registriranje, evidentiranje i praćenje svih promjena nastalih na robi u skladištu, putem 

aplikacije skladišnog poslovanja, učestvovanje u  aktivnostima vezanih za obradu radnih naloga, intrenih 

obračuna, fakturisanja i potrebnih evidencija, operativno-administrativni poslovi, arhiviranje i čuvanje 

skladišne dokumentacije i dr. 

 

6. Samostalni tehničar za mašinsku opremu, 1 izvršilac, mjesto rada Mostar, Grabovica 

Uslovi: IV-SS, mašinski tehničar, najmanje 2 godine radnog iskustva u struci 

Opis poslova: Učestvuje u realizaciji godišnjih planova tekućeg i investicionog održavanja, revizija i 

remonata mašinskih postrojenja i opreme, učestvuje u analizi karakterističnih pogonskih događaja, 

izvođenje radova na tekućem, investicionom i interventnom održavanju generatora, turbine, 

hidromehaničke opreme, drenažnih pumpi u strojari i brani, kompresora u kompresorskoj stanici, dizel 

agregata, kranova, Starlifta, viljuškara i druge opreme i postrojenja u elektrani,  upravlja kranovima i dr. 

 

7. Zidar,  1 izvršilac,  mjesto rada Jablanica 

Uslovi: V-VK, zidar, najmanje 6 mjeseci radnog iskustva u struci 

Opis poslova: radi i predvodi grupu koja izvodi sve vrste zidarskih radova, sve vrste estriha i drugih 

termičkih ploha horizontalnih/vertikalnih, sve vrste maltera, sve vrste vještačkih zaštita na fasadama, 

krovopokrivačke radove, rukovanje građevinskim, zidarsko-tesarskim strojevima i alatima, uz rad na 

visini, montira i demontira sve vrste skela i radnih platformi, ispomoć pri radovima na građevinskim 

objektima, rad u uslovima povećane klizavosti, prisustva vode, smanjene vidljivosti i dr. 

 

8. Strojar, 1 izvršilac, mjesto rada: Bosanska Krupa, rad u smjeni/turnusu 

Uslovi: IV-SS/III-KV, mašinske struke, najmanje 6 mjeseci radnog iskustva u struci 

Opis poslova: Obavlja manipulacije agregatom, opremom turbinskog postrojenja i hidromehaničkom  

opremom, vodi evidenciju pogonskih podataka, ovjerava knjige pogonskog stanja i odgovoran je za 

vođenje i tačnost evidentiranih podataka, upravlja i nadzire rad agregata i opreme u skladu sa tehničkim 

uputstvima i tehničkom dokumentacijom, obavlja nadzor i kontrolu rada na turbinskoj, mašinskoj i 

hidromehaničkoj opremi, obavlja poslove održavanja fine rešetke na vodnoj komori i dr. 

 

9. Električar za elektroenergetsku opremu II, 3 izvršioca, mjesto rada Jablanica 

Uslovi: IV-SS/III-KV, električar/ elektromehaničar/ elektromonter/ elektroinstalater/ elektrotehničar  

najmanje 6 mjeseci radnog iskustva u struci. 

Opis poslova: Poslovi opravke, zamjene, remonta, revizije i održavanja elektroenergetske opreme i 

postrojenja, tekući poslovi i intervencije u HE,VE i mHE, monterski poslovi na dalekovodnim stubovima 

i postrojenjima, učešće u izradi pogonske i radne dokumentacije, rukovanje elektromonterskim alatima i 

električnim mjernim uređajima, električarski radovi na visini, u okruženju sa smanjenom vidljivošću i/ili 

klizavom podlogom, kao i u postrojenjima visokog napona, upravljanje i rad autodizalicom i dr. 

 

10. Mašinbravar za mašinsku opremu II, 3 izvršioca, mjesto rada: Jablanica  

Uslovi: IV-SS/III-KV, mašinbravar/bravar/mehaničar mašina alatljika, postrojenja /metalostrugar/ 

mašinski tehničar, najmanje 6 mjeseci radnog iskustva u struci. 

Opis poslova: Redovno, interventno i investicijsko održavanje turbinske, hidromehaničke opreme, 

mašinske opreme, postrojenja i uređaja u HE, mHE i VE, poslovi iz grupe mašinbravarskih poslova, 

rukovanje ručnim, električnim i hidrauličkim mašinama i alatima, rukovanje/upravljanje kranovima, 

bravarski poslovi pri radu na visini, montaža skela i travezni, demontažni/montažni radovi sa skele, 

poslovi na mašini za centrifugiranje turbinskog ulja,  bravarski poslovi u VN postrojenjima i dr. 

 

11. Manipulant na brani, 1 izvršilac, mjesto rada Trnovo - Bogatići 

Uslovi: IV-SS/III-KV, el.mehaničar/bravar/maš. tehničar, najmanje 6 mjeseci radnog iskustva u struci 

Opis poslova: Obavlja poslove manipulacija sa HMO na brani i vrši nadzor i upravljanje opremom na 

brani u granicama definisanim Pogonskim uputstvom za nadzor i upravljanje, obavještava nadležnog 

rukovodioca u svim slučajevima kada je kvar trajnog karaktera, prati ispravnost HMO, obavlja 

jednostavnije poslove na ispitivanju, podešavanju i popravci uređaja u granicama definisanim Pogonskim 

uputstvom, priprema podatake dnevnog i periodičnog karaktera za tehničko osmatranje brane i dr. 

 

II Kao dokaz o ispunjavanju uslova kandidati su dužni dostaviti sljedeće: 

• Pismena prijava (svojeručno potpisana) sa biografijom, adresom stanovanja, broj telefona, e-mail 

adresa; 

• Diploma visoke stručne spreme tražene struke najmanje I ciklusa studija završenog u skladu sa 

Okvirnim zakonom o visokom obrazovanju u BiH koji je vrednovan sa najmanje 180 ECTS 

bodova ili fakulteta završenog u skladu sa propisima iz oblasti visokog obrazovanja koji su se 

primjenjivali prije početka primjene Okvirnog zakona o visokom obrazovanju u BiH (Kandidati 

sa završenim II ciklusom dužni su dostaviti i diplomu I ciklusa studija); za radna mjesta pod 

rednim brojem od 1 do 3; 

• Diploma i svjedočanstva o završenim razredima za radna mjesta pod red. br. od 4 do 11; 

• Uvjerenje o državljanstvu (ne starije od 6 mjeseci); 

• Uvjerenje o položenom stručnom ispitu za obavljanje poslova radnika za zaštitu na radu izdato od 

strane nadležnog federalnog ministarstva za radno mjesto pod red. br. 1; 

• Potvrda/uvjerenje o radnom iskustvu izdata od poslodavca ili uvjerenje o podacima registrovanim 

u matičnoj evideniji Zavoda za PIO/MIO uz obavezno razjašnjenje šifre zanimanja ili uvjerenje o 

osiguranju Porezne uprave FBiH; 

• Ovjerena izjava da kandidat posjeduje vozačku dozvolu za rad. mjesto pod rednim brojem 3. 

Kandidati koji imaju status demobilisanog branioca ili člana porodice branioca, u skladu sa propisima 

koji regulišu oblast boračko-invalidske zaštite, trebaju dostaviti dokaz o navedenoj činjenici. 

 

II JP Elektroprivreda BiH d.d. - Sarajevo, Podružnica Hidroelektrane na Neretvi, Jablanica, sa sjedištem 

u Jablanici oglašava potrebu za zapošljavanjem pripravnika na određeno vrijeme u trajanju od 12 mjeseci 

za sljedeća radna mjesta: 

1. Stručni saradnik za mašinsku opremu , Rang 3, 2 izvršioca, mjesto rada Jablanica 

uslovi: VII-VSS-1, mašinstvo, energetika/proizvodnja/obnovljivi izvori energije/konstruktivni/dizajn 

proizvoda 

Opis poslova: Učestvuje u izradi i realizaciji planova rada i nabavki, izrađuje izvještaje o realizaciji 

planova održavanja, planiranje i realizacija redovnog, interventnog  i investicionog održavanja, revizija, 

remonata, zamjena, rekonstrukcija, modernizacija i opravki mašinske opreme i uređaja, učestvuje u 

otklanjanju kvarova na sredstvima, opremi i uređajima u HE, mHE i VE, izvršava radove rukovođenja i  

nadzora u okruženju sa smanjenjom vidljivošću, inženjerski poslovi pri radu na visini i dr.  

 

2. Stručni saradnik za finansijske i računovodstvene poslove, 1 izvršilac, mjesto rada Jablanica 

Uslovi: VII-VSS-1, ekonomija 

Opis poslova: Učešće u obračunu i uplati poreza, doprinosa i naknada, obračun i knjigovodstveno 

evidentiranje penala i zateznih kamata, finansijska kontrola prihvatljivosti garancija, knjigovodstveno 

evidentiranje garancija, arhiviranje i čuvanje garancija, praćenje dospjelosti i protestiranje garancija, 

izrada periodičnih obračuna i godišnjeg računa poslovanja i drugih zakonom utvrđenih obračuna, vršenje 

alokacije i analiziranje troškova tekućeg poslovanja i investicionih ulaganja, izvora troškova i dr. 

 

Kao dokaz o ispunjavanju uslova kandidati su dužni dostaviti sljedeće dokumente: 

• Pismena prijava (svojeručno potpisana) sa biografijom, adresom stanovanja, broj telefona, e-mail 

adresa; 

• Diploma visoke stručne spreme tražene struke najmanje I ciklusa studija završenog u skladu sa 

Okvirnim zakonom o visokom obrazovanju u BiH koji je vrednovan sa najmanje 180 ECTS 

bodova ili fakultet završen u skladu sa propisima iz oblasti visokog obrazovanja koji su se 

primjenjivali prije početka primjene Okvirnog zakona o visokom obrazovanju, sa obaveznim  

dodatkom diplomi koji sadrži prepis ocjena (kandidati sa završenim II ciklusom dužni su dostaviti 

i diplomu I ciklusa studija); 

• Ovjerena izjava da kandidat nije obavio pripravnički staž u struci koja se traži oglasom; 

• Uvjerenje o državljanstvu, ne starije od 6 mjeseci. 

 

Kandidati koji imaju status demobilisanog branioca ili člana porodice branioca, u skladu sa propisima 

koji regulišu oblast boračko-invalidske zaštite, trebaju dostaviti dokaz o navedenoj činjenici. 

 

Sa izabranim kandidatima zaključit će se ugovor o radu na određeno vrijeme u trajanju od 12 mjeseci. 

 

III  Kandidati koji blagovremeno dostave potpune prijave i koji ispunjavaju uslove oglasa bit će pismenim 

putem obavješteni o terminu polaganja pismenog i usmenog ispita.  

Neblagovremene, neuredne ili nepotpune prijave neće se razmatrati. 

Kandidati koji budu izabrani, prije zaključivanja ugovora o radu, bit će upućeni na ljekarski pregled radi 

utvrđivanja zdravstvenog stanja i radne sposobnosti za obavljanje poslova radnog mjesta na koje je 

izabran. 

Dokumentacija priložena uz prijavu se neće vraćati, te će se čuvati pet (5) godina od dana izbora 

kandidata, a u slučaju sudskog spora, dok traje spor, nakon čega će dostavljena dokumentacija biti 

uništena. 

Dostavljanjem prijave na oglas, kandidati daju saglasnost da JP Elektroprivreda BiH d.d. - Sarajevo može 

obrađivati i koristiti njihove lične podatke, u svrhu provođenja postupka prijema novog radnika i 

pripravnika. 

Detaljne informacije o obradi ličnih podataka dostupne su u Politici privatnosti JP Elektroprivreda BiH 

d.d. - Sarajevo koja je objavljena na web stranici Društva. 

 

Svi prijavljeni kandidati će biti pismeno obavješteni o ishodu oglasa. 

 

Kandidati koji se prijavljuju na više radnih mjesta, podnose prijavu za svako radno mjesto pojedinačno i 

uz svaku prijavu dostavljaju traženu dokumentaciju. 

 

Dokumentacija uz prijavu se dostavlja u originalu ili ovjerenoj kopiji. 

 

Prijave na Javni oglas sa potrebnom dokumentacijom dostaviti u roku od 15 dana od dana objavljivanja 

na adresu: 

JP Elektroprivreda BiH d.d. - Sarajevo 

Podružnica Hidroelektrane na Neretvi, Jablanica, Jaroslava Černija 1, 88420 Jablanica 

 sa naznakom „Prijava na Oglas - ne otvarati“ 

 

Na koverti obavezno navesti ime, prezime i naziv radnog mjesta za koje kandidat aplicira! 

   

 

                                                                                                                                 Direktor  

                                                                                                                          

                                                                                                                              Nijaz Begić 

 

http://www.epbih.ba/

